
Shri Jagannatha Ashtakam

ಶ್ರೀಜಗನ್ನಾಥಾಷ್ಟಕಂ

ಮಹಾರಾಸೋಲ್ಲಾಸಂ ಕನಕಮಣಿವೇಶಂ ಸುಖಜುಷಂ
ಪ್ರಿಯಾಲೋಲಂ ಗೋಲಂ ನಯನಯುಗಲಂ ಲೋಕತರಲಂ .

ಜನಾನಂದಾನಂದಂ ಪರಮಸುಖಕಂದಂ ಸಹಚರಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..೧..

ಸುಧಾಸಾರಾಕಾರಂ ರಸಿಕಕೃತಿಸಾರಂರಸವರಂ
ದಯಾಪಾರಾವಾರಂ ದುರಿತತಿಮಿರಧ್ವಂಸಚತುರಂ .

ಸದಾ ಭಕ್ತಾಧಾರಂ ಸಕಲಜನಚಿತ್ತೈಕವಿದುರಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..೨..

ರಥಾರೂಢಂ ಗೂಢಂ ಸ್ವಜನಜನಚಿತ್ತಪ್ರಿಯತಮಂ
ಮಹಾಬುದ್ಧಂ ಶುದ್ಧಂ ವಿಮಲಪ್ರತಿಮಂ ಚಕ್ರನಯನಂ .

ಲಸದ್ದಾರುಬ್ರಹ್ಮ ಪ್ರಣವಪುರುಷಂ ದಿವ್ಯವಪುಷಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..೩..

ನವಾಭ್ರಶ್ಯಾಮಾಭಂ ಮೃದುಲತನುಗಾಢಂ ನಟವರಂ
ಮಹಾಬಾಹುಪ್ರೇಷ್ಠಂ ನಲಿನದಲಸೌಂದರ್ಯಕಮಠಂ .

ಮಹಾವೇದ್ಯಾಂ ಭ್ರಾಜತ್ಲಲಿತವನಮಾಲಾಸುಗಠಿತಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..೪..

ಮಹಾಭೋಗೇ ಚಿತ್ತಂ ಮಧುರರಥಯಾತ್ರಾಪರಿವೃತಂ
ಮಹಾಯೋಗಾರೂಢಂ ಕನಕಮಣಿಚೂಡಂ ಕಿಮಧಿಕಂ .

ಮಹಾನೀಲೇ ದೀಪ್ತಂ ವಿಧೃತತುಲಸೀಹಾರರುಚಿರಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..೫..

ಮಹಾಗರ್ಭೇ ಯಜ್ಞಂ ಸ್ವಜನಯಜನೈಃ ವಿಜ್ಞರುಚಿರಂ
ಮಹಾಹಸ್ತಿಜ್ಯೇಷ್ಠಂ ಗಣಪತಿಮನೋಮುಗ್ಧವಿಧುರಂ .

ವಿಧಾತಾರಂ ಪಾರಂ ನಿಖಿಲಜನತಾತಾರಕವರಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..೬..

ನಿರಾಕಾರಾಕಾರಂ ಮಧುರಬಡದಾಂಡೇ ಗತಿಕರಂ
ಪ್ರಿಯಾಗಾರೇ ಪೌರಂ ಸ್ವಜನಭಗಿನೀಭ್ರಾತೃವಿಚರಂ .

ಶ್ರೀಜಗನ್ನಾಥಾಷ್ಟಕಂ

ಮಾಹಾಮಾನ್ಯಂ ಧನ್ಯಂ ತ್ರಿಪುರಸುರನಾಥಂ ಗತಿಪಥಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..೭..

ಅನಂತಂ ಸ್ವಾತ್ಮಸ್ಥಂ ಪರಮಪದಸಾರಂ ಪರತರಂ
ಜಗದ್ಬ್ರಹ್ಮಾಕಾರಂ ಜನನಮರಣೋತ್ತಾರಕವರಂ .

ಪರಾನಂದಂ ಪೂರ್ಣಂ ಪ್ರಣತಜನಸಂಸಾರಹರಣಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..೮..

ಇತಿ ಪ್ರದೀಪ್ತನಂದಶರ್ಮವಿರಚಿತಂ ಶ್ರೀಜಗನ್ನಾಥಾಷ್ಟಕಂ ಸಂಪೂರ್ಣಂ .

